
«Հայաստանի Հանրապետության կառավարության 2016 թվականի հունվարի 29-ի  N 57-Ն  որոշման մեջ փոփոխություններ կատարելու մասին» ՀՀ կառավարության որոշման նախագծի
	1. ՀՀ վարչապետի աշխատակազմ

Պետաիրավական վարչություն
	24․05․2022թ. 

	
	  N 02/10․59/16359-2022

	Նախագծով առաջարկվում է վերանայել  մասնավոր պահնորդական գործունեության լիցենզիա ունեցող իրավաբանական անձանց աշխատակիցների կողմից օգտագործվող զենքի քանակը՝ ամրագրելով.
   1․ յուրաքանչյուր մեկ միավոր ծառայողական կամ քաղաքացիական զենքը օգտագործման համար ամրակցել առավելագույնը չորս պահնորդի,

  2․ յուրաքանչյուր մեկ միավոր ծառայողական զենքը օգտագործման համար ամրակցել առավելագույնը երկու թիկնապահի:
Հարկ է նկատել, որ նախագծով, ըստ էության, ամրագրվում է ոչ թե զենքի քանակը, այլ՝ սահմանվում է, թե մեկ միավոր զենքը քանի պահնորդի կամ թիկնապահի պետք է ամրակցվի: Այնինչ, օրենսդիրը Կառավարությանը լիազորել է սահմանելու հատուկ կանոնադրական խնդիրներ իրականացնող իրավաբանական անձանց աշխատակիցների կողմից օգտագործվող քաղաքացիական և ծառայողական զենքի տեսակը, ձևը, մոդելը և քանակը: Այսինքն՝ առաջարկվող կարգավորումը, մեր գնահատմամբ, դուրս է Կառավարության իրավազորության տիրույթից և, հետևաբար, անհամատեղելի է Սահմանադրության 6-րդ հոդվածով ամրագրված օրինականության սկզբունքի հետ:
	Ընդունվել է

	2   Ֆինանսների նախարարություն
	04․03․2022թ. 

	
	         N 01/11․4/5193-2022

	  1.    Դիտողություններ և առաջարկություններ չունի։
	Ընդունվել  է

	 2․   Մասնավոր պահնորդական գործունեություն իրականացնող և պահնորդներ ուսուցանող կազմակերպությունների միություն
	12․04․2022թ. 

	
	         N  ՄՊԳ 01

	1. 1․ Որոշման 1-ին կետի 2-րդ ենթակետի «ա» պարբերությունը շարադրվել է   հետևյալ կերպ՝

ա․ Յուրաքանչյուր մեկ միավոր ծառայողական կամ քաղաքացիական զենք օգտագործման համար ամրակցել առավելագույնը չորս պահնորդի։

Մեր կարծիքով 29․01․2016թ․ թիվ 57-Ն որոշմամբ հստակ նշված է, որ մեկ միավոր ծառայողական զենքը ամրակցվում է չորս պահնորդի հաշվարկով։ Նախագծով նախատեսված ձևակերպմամբ հնարավոր է մեկ միավոր ծառայողական կամ քաղաքացիական զենքը օգտագործման համար ամրակցել մեկ, երկու կամ երեք պահնորդների, որը մեր կարծիքով սխալ է և ճիշտ կլինի առավելագույն բառը հանել նախագծից։

Որոշման 1-ին կետի 2-րդ ենթակետի «բ» պարբերությունը շարադրվել է հետևյալ կերպ՝

Բ․ Յուրաքանչյուր մեկ միավոր ծառայողական զենքը օգտագործման համար ամրակցել առավելագույնը երկու թիկնապահի։

ՀՀ-ում թույլատրվում է պատվիրատուին թիկնապահական ծառայություն մատուցել երեքից ոչ ավել թիկնապահով՝ այդ թվում նաև պահնորդ թիկնապահը։ Նախագծով առաջարկվող տարբերակով ծառայության մեջ գտնվող բոլոր թիկնապահներին ամրակցված կլինի ծառայողական զենք։ Մեր կարծիքով զենքի շրջանառության նկատմամբ արդյունավետ վերահսկողություն իրականացնելու նպատակով իրավաբանական անձանց պետք է տալ հնարավորություն միևնույն ծառայողական զենքը ամրակցելու զենք կրելու թույլտվություն ստացած պահնորդին և թիկնապահին։

2․ Նախագծով որոշման 1-ին կետի 1-ին ենթակետով նախատեսված է հավելվածի «օգտագործվող զենքի ձևը» սյունակից հանել ազդանշանային բառը։ Մեր կարծիքով «օգտագործվող զենքի ձևը» սյունակից պետք չէ հանել «ազդանշանային» բառը և ի նկատի ունենալ, որ Մասնավոր պահնորդական գործունեություն իրականացնող շուրջ 137 կազմակերպություններից որևէ մեկի չդիմելը ազդանշանային զենք ձեռք բերելու համար հիմք չի կարող հանդիսանալ։

Բացի այդ հղում է արվում, որ «Զենքի մասին» օրենքի համաձայն ազդանշանային զենքը  նախատեսված չէ թիկնապահական կամ պահնորդական գործունեության խնդիրներ իրականացնող անձանց համար։ Հայաստանի Հանրապետության օրենքը «Զենքի մասին» ուժի մեջ է մտել 03․08․1998թ․-ին, իսկ «Մասնավոր պահնորդական գործունեության մասին» օրենքը՝ 01․01․2013թ․-ին, այդ պատճառով  էլ հնարավոր չէր ազդանշանային զենքը նախատեսել նաև Մասնավոր պահնորդական գործունեություն իրականացնող կազմակերպությունների աշխատակիցների համար։ Ելնելով վերոգրյալից՝ նպատակահարմար չենք գտնում հավելվածից հանել «ազդանշանային» բառը։


	Չի ընդունվել
 Առաջարկը հիմնավորված չէ։ Բացի այդ, նախագծով կառավարության որոշմամբ նախատեսված կարգավորումները հստակեցվել են ստուգումների ընթացքում հայտնաբերված իրավախախտումներին ճիշտ իրավական գնահատական տալու համար։
Չի ընդունվել

 Թիկնապահական կամ պահնորդական գործունեության խնդիրներ իրականացնելու համար ազդանշանային զենքի տեսակը նախատեսելու անհրաժեշտության դեպքում համապատասխան փոփոխություն կկատարվեր «Զենքի մասին» օրենքում։

	                                         3․ Արդարադատության նախարարություն
	         13.05.2022թ․

	
	         N  //20650-2022

	1․  Դիտողություններ և առարկություններ չունենք:


	


ՀՀ   ՈՍՏԻԿԱՆՈՒԹՅՈՒՆ
